
YASHIL IQTISODIYOTNI 
KREDITLASHDA 

BANKLARNING O‘RNI

Ibragimova Sevara Muxamedjan qizi
Toshkent moliya instituti, “Bank ishi” kafedrasi o‘qituvchisi

Annotatsiya: Ushbu maqolada hozirgi kunda mamlakat iqtisodiyotini “Yashil” iqtisodiyotga o‘tishi, bank-moliya tizimining 
“yashil” iqtisodiyotni kreditlashdagi o‘rni, ajratilayotgan kreditlar orqali, “yashil” iqtisodiyotning ustuvor yo‘nalishlarini 
yanada rivojlantirish ko‘rsatilgan.

Kalit so‘zlar: “yashil” iqtisodiyot, UNEP, energiya samaradorligi, ekologik toza mahsulotlar, “yashil” texnologiyalar, YTTB, 
O‘zsanoatqurilishbank, Ipoteka bank, “Green Product”, “Green Product - Online”.
Abstract: This article shows the current transition of the country’s economy to a “green” economy, the role of the banking 
and financial system in lending to the green economy, further development of the priorities of the green economy through 
loans being allocated.

Key words: Green economy, UNEP, energy efficiency, environmentally friendly products, green technologies, YTTB, 
Uzsanoatqurilishbank, Ipoteka bank, “Green Product”, “Green Product - Online”.
Аннотация: В данной статье показан переход экономики страны в настоящее время к “зеленой” экономике, роль 
банковско-финансовой системы в кредитовании зеленой экономики через выделяемые кредиты, дальнейшее 
развитие приоритетов зеленой экономики.

Ключевые слова: Зеленая экономика, ЮНЕП, энергоэффективность, экологически чистые продукты, зеленые 
технологии, СРО, Узсаноатқурилишбанк, Ипотека банк, “Green Product”, “Green Product - Online”.

K I R I S H 
O‘zbekiston Respublikasi Prezidentining 02.12.2022-yilda qabul qilingan “2030-yilgacha O‘zbekiston Res-

publikasining “yashil” iqtisodi yotga o‘tishiga qaratilgan islohotlar samaradorligini oshirish bo‘yicha chora-tad-
birlar to‘g‘risida”gi PQ-436-son qaroriga muvofiq “yashil” iqtisodiyotga o‘tish choralarini jadallashtirish, “yashil” 
va inklyuziv iqtisodiy o‘sish modelini targ‘ib qilishga katta e’tibor qaratilmoqda. 

Shu o‘rinda bir savol tug‘ilishi tabiiy, “yashil” iqtisodiyot bu nima o‘zi? Dastavval shunga to‘xtalib o‘tadigan 
bo‘lsak, bu tushuncha ilk marotaba 1989-yilda qo‘llanilgan. Mohiyatan olib qaralsa, ushbu atama hozirgacha 
turlicha qo‘llanilgan. Ba’zi manbalarda “yashil” iqtisodiyot mamlakat tabiatini yaxshilashga ko‘maklashuvchi 
iqtisodiyotning yangi tarmoqlari sifatida tadqiq qilinsa, ayrimlarida esa tabiatga yordam beruvchi va foyda 
keltiruvchi yangi texnalogiyalar, ekotizimlar sifatida o‘rganiladi, boshqa guruh tadqiqotlarda esa ekologik toza 
mahsulotlar yaratishga yo‘naltirilgan rivojlanishning yangi bosqichiga o‘tish, uning asosini sof yoki “Yashil” tex-
nologiyalar tashkil etishi “yashil” iqtisodiyot, deyiladi. BMTning Atrof-muhitni muhofaza qilish dasturi (UNEP) 
“yashil” iqtisodiyot tushunchasiga nisbatan olib qaralganda to‘liq ta’rif bergan, “yashil” iqtisodiyot – bu “odamlar 
farovonligi va ijtimoiy tengligining yaxshilanishi, ekologik risklar va ekologik taqchilliklarni sezilarli darajada 
kamaytirish”ga olib keluvchi iqtisodiyotdir. “Yashil” iqtisodiyotni Karl Burkart oltita asosiy sektorga asoslangan, 
deb taʼriflagan. Xususan: 

■ Qayta tiklanadigan energiya
■ Yashil binolar
■ Barqaror transport
■ Suvni boshqarish
■ Chiqindilarni boshqarish 
■ Yerni boshqarish



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

102 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

Ayni paytda milliy iqtisodiyotimizda “yashil” iqtisodiyot texnologiyalarini faol qo‘llagan holda iqtisodiyotni 
jadal rivojlantirish va yuqori o‘sish sur’atlarini ta’minlash ishlari keng ko‘lamda olib borilmoqda. Bu strategiyani 
ustuvor yo‘nalishlari etib esa, iqtisodiyotning bazaviy tarmoqlarida energiya samaradorligini oshirish, energiya 
resurslari iste’molini diversifikatsiyalash va qayta tiklanuvchi energiya manbalaridan foydalanishni rivojlanti-
rish, iqlim o‘zgarishi oqibatlariga moslashish belgilangan. Ularni yumshatish, tabiiy resurslardan foydalanish 
samaradorligini oshirish va tabiiy ekotizimlarni asrash, “yashil” iqtisodiyotni qo‘llab-quvvatlashning moliyaviy va 
nomoliyaviy mexanizmlarini ishlab chiqish belgilangan. Bularni amalga oshirish uchun, albatta, davlat iqtisodi-
yotining asosiy bo‘g‘ini bo‘lgan bank va moliya tizimining roli katta.

A D A B I Y O T L A R  T A H L I L I
William Hynes, Shannon Wang, Molly Scott Cato tomonidan “yashil” iqtisodiyotni rivojlantirishning nazariy 

-amaliy jihatlari tadqiq etilgan. “Yashil” iqtisodiyot mamlakat ijtimoiy – siyosiy mavqeyi hamda ushbu mamlakat-
ning rivojlanishi uchun muhim ekanligini alohida ta’kidlab o‘tishgan.

“yashil” iqtisodiyot iqtisodiyot va ekotizim о‘rtasidagi munosabatlardan iborat bо‘lib, tezkor barqaror rivoj-
lanishning asos hisoblanadi”, deydi Olim K.Daniek. Olim “yashil” iqtisodiyotga mamlakat barqaror rivojlanishi 
uchun belgilangan maqsadlarga yetishtiruvchi vosita sifatida tavsif beradi.

A.Vaxobov o‘zining “yashil” iqtisodiyot darsligida mamlakatimizning “yashil” iqtisodiyotga o‘tishida Amerika 
va Yevropa tajribalaridan foydalanishni taklif qilgan. 

“Yashil iqtisodiyotga o‘tish jamiyatning iqtisodiy va ijtimoiy barqarorligini ta’minlagan holda, O‘zbekiston 
uchun yanada ko‘p imkoniyatlar eshigini ochadi”, deydi N.Maxmudov.

T A D Q I Q O T  M E T O D O L O G I YA S I
Mazkur tadqiqotda “yashil” iqtisodiyot va “bank-moliya tizimida “yashil” iqtisodiyotni kreditlash”da xorijiy 

va mahalliy banklarning ajratayotgan kredit summalari,yashil iqtisodiyotga olimlarning ilmiy qarashlari nazariy 
jihatdan tahlil qilingan. Shu bilan birga, YTTB xalqaro va sohaga oid O‘zbekistonda olib borilayotgan ishlarning 
ilmiy nazariyalari о‘rganilgan. Tadqiqotda ilmiy tahlil, mulohaza yuritish, mantiqiy fikrlash, va boshqa bir qator 
usullardan keng foydalanilgan.

T A H L I L  V A  N A T I J A L A R
Banklarning iqtisodiyotda tutgan ahamiyati juda ham katta ekanligini yaxshi bilamiz, shular ichida asosiy-

laridan biri bu – kredit siyostini amalga oshirishdir. Aynan “yashil” iqtisodiyotni amalda qo‘llash uchun ko‘plab 
banklar tomonidan keditlar ajratilmoqda. Yevropa tiklanish va taraqqiyot bankining bergan ma’lumotlariga ko‘ra, 
“Ipoteka-bank” O‘zbekistonda “yashil” iqtisodiyotni rivojlantirish maqsadida xalqaro tashkilotlardan umumiy qiy-
mati 10 million dollar miqdorida kredit va imtiyozli moliyalashtirish olishi mumkin. Aynan YTTB 9 million dollar 
miqdorda kredit ajratmoqchi bo‘lgan bo‘lsa, Xalqaro hamkorlik va taraqqiyot jamg‘armasi 1 million dollar imti yozli 
moliyalashtirish uchun ajratdi. “Ipoteka-bank” bu mablag‘lardan “yashil” iqtisodiyot sohasida faoliyat yurituv  chi 
korxonalarni kreditlash uchun foydalanadi.Bu kelishuv orqali esa O‘zbekistonning ifloslantiruvchi resurslar bilan 
bog‘liq bo‘lmagan kam uglerodli iqtisodiyotga o‘tishini osonlashtirishi kutilmoqda.

Bundan tashqari, “O‘zsanoatqurilishbank” ham yiliga 14 foizdan 150 million so‘mgacha bo‘lgan miqdorda, 
5 yil muddatga “yashil” kreditlar ajratmoqda. Bundan ko‘zlangan maqsad yangi yoki mavjud “yashil” loyihalarni 
to‘liq yoki qisman moliyalashtirishdan iborat. Bank tizimida aholi va tadbirkorlik subyektlari uchun taklif eti-
layotgan “Green Product”, “Green Product - Online” kabi “yashil” kredit turlari ham joriy qilingan.

Yashil loyihalarni iqtisodiyotning barcha tarmoqlarida ilgari surish jarayonida taklif etilayotgan texnologi-
yalar, uskunalar, qurilmalar, tizimlar va materiallarning barchasi “yashil” mezonlarga, xususiyatlarga moslashtiril-
ganligini alohida qayd etish lozim. Misol uchun, qayta tiklanadigan energiya manbalari va energiya samarador 
texnologiyalardan sanoatning barcha yo‘nalishlarida – shahar transport tarmog‘ida, uy-joy, mehmonxona va 
issiqxona xo‘jaligida keng foydalanish mumkin. Atrof-muhit tozligini saqlash maqsadida, chiqindilarni yon atrofga 
tashlamaslik, ularni yig‘ish, qayta ishlash va boshqarish, turli xil zavod-fabrika va mashinalardan atmosferaga 
chiqadigan zararli gazlarni kamaytirish, shu bilan birgalikda, tuproqni qayta tiklash borasidagi yangi loyihalar 
muhim hisoblanadi. Shu jihatdan qaraganda, “yashil” kreditlar ekologik va energiya samaradorlikdan tashqari, 
ishlab chiqarish jarayonlarini avtomatlashtirish, mahsulot sifatini yaxshilash, past ishlab chiqarish tannarxiga 
erishish va shu orqali ishlab chiqarish hajmi, raqobatbardoshlik va eksport salohiyatini oshirishga qaratilgani 
bilan muhim ahamiyat kasb etadi.

“O‘zsanoatqurilishbank” ATB “Green banking” boshqarmasi boshlig‘i Bobur Sultonmurodov o‘z nutqlarining 
birida: “Yashil” loyihalar, “yashil” texnologiyalar hamda “yashil” kreditlar bir-biri bilan chambarchas tushuncha, 
mohiyatan sanoatlashtirishni yo‘qotishlarsiz amalga oshirish, “yashil” iqtisodiyotni barpo etishga qaratilgan, 

– deydi. Ayni vaqtda turli xil “yashil” loyihalar masalan: yangi “yashil” binolarni qurish, mavjud binolarni moder-
nizatsiya qilish, ekologik jihatdan samarador texnologiyalar asosida “yashil” mahsulotlar ishlab chiqarish, eski 
yoritgichlar o‘rniga “yashil” iqtisodiyotga foyda keltiradigan LED yoritgichlarini ishlab chiqarish va yig‘ish, sen-
sorli va avtomatik o‘chirgichlarni o‘rnatish, energiya sarflash jihtidan samarador yoritish yoki uskunalarni yig‘ish 
va o‘rnatish uchun banklar tomonidan kreditlar ishlab chiqilayotgani haqida alohida qayd etildi.

X U L O S A
Xulosa qilib aytganda, “yashil” iqtisodiyot taraqqiyotini kelajakda yanada taraqqiy etishini hisobga olgan 

holda, mamlakatimizda yashillashtirish siyosati va bu siyosatni kreditlash jarayonini bank-moliya tizimi, shu 
bilan birgalikda mahalliy va xorijiy investitsiyalarsiz tasavvur etib bo‘lmaydi. Bu yo‘nalishda esa zamonaviy tex-
nologiyalarni qo‘llab, muqobil energiya manbalaridan foydalanish alohida ahamiyatga ega. Demak, davlatimiz 
rahbarining “yashil” iqtisodiyotga o‘tish borasida imzolagan yangi qarori asosida olib borilayotgan ishlar yanada 
kengayadi, samaradorligi esa ortib boraveradi.

Foydalanilgan adabiyotlar ro‘yxati:
1. “2030-yilgacha O‘zbekiston Respublikasining “yashil” iqtisodiyotga o‘tishiga qaratilgan islohotlar samaradorligini 

oshirish bo‘yicha chora-tadbirlar to‘g‘risida”gi O‘zbekiston Respublikasi Prezidentining 02.12.2022yil PQ-436-son 
qarori.

2. Bank. “Multilateral Development Banks” (en). African Development Bank - Building today, a better Africa tomorrow (12-
aprel 2019-yil). 

3. Bank. “Collective Climate Ambition – A Joint Statement at COP26 by the Multilateral Development Banks” (en). Asian 
Development Bank (5-noyabr 2021-yil).

4. Навстречу “зелёной” экономике: пути к устойчивому развитию и искоренению бедности / Штайнер А., Айрис Р., 
Бэсса С. И др: ЮНЕП/ГридАрендаль, –2011. –С. 17

5. Blueprint for a green economy: David Pearce, Anil Markandya and Edward B. Barbier. Earthscan, London, Great 
Britain,– 1989. –192 pp.

6. Bank, European Investment. EIB Group Sustainability Report 2021 (EN). European Investment Bank, 2022-07-
06. ISBN 978-92-861-5237-5. 

7. Vaxobov A.V., “Yashil” iqtisodiyot.Darslik. Toshkent.–“Universitet”–2020.
8. N.M.Maxmudov, Ekologiya–Darslik. –2019.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
Oʻzbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan roʻyxatdan 

oʻtkazilgan.

